
Kastam Hong Kong rampas 650kg kokain 
 

HONG KONG: Kastam bandar raya ini semalam berkata, mereka melakukan rampasan kokain 
terbesar selepas menemui 650 kilogram dadah berkenaan dengan nilai di jalanan kira-kira AS$98 juta 
(RM311 juta) dalam kontena kapal. 

Kastam yang bertindak hasil maklumat rakan sejawat mereka di Amerika Syarikat merampas 649 
kilogram dadah dari kontena dari Ecuador ketika ia dibawa oleh trak ke kawasan perindustrian di New 
Territories yang terpencil Rabu lalu. Pihak berkuasa memintas trak itu menahan tiga lelaki tempatan, 
termasuk pemandunya. 

“Ini adalah rampasan terbesar kokain di Hong Kong,” kata Ketua Biro Siasatan Dadah Kastam, John 
Lee kepada wartawan. Dia berkata, pegawainya menemui 22 beg berisi 541 ketulan kokain dengan 
setiap satu seberat 1.2 kilogram. Lee berkata, dia percaya kebanyakan kokain itu akan dihantar ke 
negara Asia Tenggara, tetapi menafikan bandar raya di selatan China itu menjadi laluan transit untuk 
penyeludupan dadah. - AFP 

 


